DOKUMENTI KONSULTATIV

Pér draftin “Pér propozimin e projektligjit “Pér prodhimin, transportimin dhe tregtimin
e biokarburanteve dhe té lIéndéve té tjera djegése, té rinovueshme, pér transport””.

Ministria e Infrastrukturés dhe Energjisé, né kuadér té procesit té konsultimit té projektligjit
“Pér prodhimin, transportimin dhe tregtimin e biokarburanteve dhe té 1éndéve té tjera
djegése, té rinovueshme, pér transport”, mirépret sugjerimet nga qytetarét, eksperté té
fushés, nga té gjitha institucionet dhe subjektet e interesuara, organizata jofitimprurése,
shoqgéria civile, té drejtat ose objekti i veprimtarisé té té cilave ka té bé&jé apo ndikohet né
ményreé té drejtpérdrejté ose jo nga pércaktimet e késaj nisme ligjore.

Kohézgjatja e konsultimeve:

Konsultimet né portalin e Regjistrit Elektronik: 20 dité pune, duke filluar nga data 26 Prill
2023.

Si té pérgjigjeni:

Kontributet qé né kuadér té procesit té konsultimit dhe pérmirésimit t€ pérmbajtjes sé
projektligjit, do té pércillen nga institucionet e interesuara népérmjet postés elektronike
drejtuar Ministrisé sé Infrastrukturés dhe Energjisé, me ané té regjistrit elektronik né adresén
http://www.konsultimipublik.gov.al, né adresén postare té Ministria e Infrastrukturés dhe
Energjisé: Rr.Abdi Toptani, 4, Tirané, né adresén e e-mailit t& koordinatorit pér konsultimin
publik vilma.davidhi@infrastruktura.gov.al , si dhe népérmjet komenteve té drejtpérdrejta né
tryezat e konsultimit gé eventualisht mund té zhvillohen né Ministriné e Infrastrukturés dhe
Energjisé.

Kontakti:

Vilma  Davidhi, Koordinatore ~ pér  konsultimin publik ~ né  Ministri:
vilma.davidhi@infrastruktura.gov.al

Datat dhe vendet e takimeve publike:

E-Konsultimi: né portalin “Regjistri Elektronik pér Njoftimet dhe Konsultimet Publike” 20
dité pune, duke filluar nga data 26 prill 2023.

Sfondi i propozimit legjislativ

Ky projektligj ka objekt promovimin e prodhimit dhe té pérdorimit t& Burimeve té
Energjisé sé Rinovueshme pér sektorin e Transportit, népérmjet pérdorimit té
biokarburanteve pér zévendésimin e njé pjese té nénprodukteve té naftés me 1éndé djegése
jo fosile pér motorét me djegie té brendshme. Né kété kuadér, Shqipéria éshté e angazhuar
né kuadér té Acquis té plotésojé Objektivin kombétar pér Energjiné e Rinovueshme, ku
pjesa e biokarburanteve zé 10% té kétij objektivi pér konsum té burimeve té rinovueshme

né nivel kombétar me 38% né vitin 2020 krahasuar me vitin kur filloi detyrimi pér MSA-
né.

Ligji ka géllim promovimin e kontributit né pérmbushjen e angazhimeve pér emisionet e
gazeve (é vijné nga konsumi i hidrokarbureve né kété sektor. Pér Shqipéring, transporti
éshté kontribuesi mé i madh i CO2 dhe né pérmasat e vendit, ndikon né ndryshimet
klimatike. Ligji parashikon objektiva, afate kohore dhe role me pérgjegjési té pércaktuara
garté.

Qéllimi i ligjit éshté té krijohen politika nxitése pér kultivimin té biméve energjetike ne
Shqipéri, pér té mbrojtur mjedisin népérmjet respektimit té kritereve té€ géndrueshmérisé pér
prodhimin e biokarburanteve, bioléngjeve dhe biogazeve referuar parashikimeve né
direktivén 2018/2001KE, té Parlamentit Evropian dhe té Késhillit, daté 11 Dhjetor 2018,
“Mbi promovimin e pérdorimit t€ energjis€ nga burimet e energjive té€ rinovueshme”, e cila
shfugizon direktivén 2009/28/KE, si dhe plotésimi i kérkesave té Direktivés 2009/30/EC
pér cilésiné e karburanteve né transport. Kérkesa pér kété iniciativé ligjore lidhet dhe me
faktin se ligji ekzistues nr. 9876, daté 14.2.2008 “Pér prodhimin, transportimin dhe tregtimin
e biokarburanteve dhe t€ 1é€ndéve t€ tjera djegése, té rinovueshme, pér transport” éshté
pérpiluar né pérputhje me Direktivén 2003/30, e cila éshté zévendésuar me kérkesa té
Direktivés 2018/2001KE. Per te arritur objektivat e sipércituara eshte e nevojshme dhe
vendosja e detyrimit ndaj operatoreve ge té garantojné furnizimin e tregut me sasi minimale
vjetore me biokarburante.

Propozimet

Projekt akti éshté i ndaré né 3 kreré dhe pérmban 20 nene, me pérmbajtje si vijon:

Né Nenin 1 “Q¢llimi” i Projektaktit, pérmbahen shpjegimet até ¢faré synon t& arrijé ky
kuadér ligjor. Si géllim kryesor éshté promovimi dhe pérdorimi i burimeve té rinovueshme
té energjisé né sektorin e transportit.

Népérmjet Nenit 2 “Fusha e zbatimit” Ky ligj zbatohet né veprimtarité e prodhimit té
biokarburanteve népérmjet Iéndéve té para djegése, té rinovueshme, té cilat, né formé té
pastér ose té pérzier, né pérgindje té caktuar me nénprodukte té tjera té pérpunuara té naftés
bruto, pérdoren né sektorin e transportit pér motoré me djegie té brendshme.

Ky ligj zbatohet né veprimtariné e pérdorimit té biokarburanteve né sektorin e transportit
kombétar, kur biodiezeli dhe bioetanoli jané né pérputhje me standardet evropiane, té
pérshtatura si standarde kombétare nga organi kombétar i standardizimit ose me standardet e
tjera té barasvlershme me to.

Biokarburantet duhet té plotésojné kriteret e géndrueshmérisé né pérputhje me nenin 9 té
kétij ligji.

Né Nenin 3 jepen “Pérkufizime” t€ produkteve dhe karakteristikave qé ato kané, etj.

Né Nenin 4 si “Objektivat kombétare” jané 6 drejtime: (a) pércaktimi i sasise minimale
vjetore né treg e biokarburanteve dhe e Iéndéve té tjera djegése, té rinovueshme, pér transport;
(b) nxitja e prodhimit dhe e pérdorimit té biokarburanteve dhe e l1éndéve té tjera djegése, té
rinovueshme, Q& plotésojné kriteret e qéndrueshmérisé, té shprehur né pérgindje;
(c)garantimi i efektshmérisé optimale té punés sé motorit; (¢) kontributi né mbrojtjen e
mjedisit dhe mbrojtjen e shéndetit; (d) zhvillimi i géndrueshém i sektoréve té bujgésisé si
stimul pér zhvillimin rural dhe nxitje t& punésimit duke respektuar Kriterin e
géndrueshmérisé; (dh) ulja e sasisé sé emetimeve té ndotésve né ajér dhe té€ emetimeve té
gazeve me efekt serré, té cliruara nga veprimtarité né sektorin e transportit.




Gjithashtu éshté marré parasysh qé kontributi nga biokarburantet e prodhuara nga mbeturina,
mbetje, materiale celulozike joushgimore dhe materialet linjo-celulozike, konsiderohet té jeté
dyfishi i asaj té prodhuar nga biokarburantet e tjera.

Neni 5 pércakton llojin e licencimit e kétyre veprimtarive si kategori VIII.1.A té shtojcés sé
ligjit pér licencat, si dhe monitorimin e késaj veprimtarie.

Neni 6 trajton ¢éshtjet gé lidhen me ményrén e funksionimit té impianteve té prodhimit dhe
pérzierjes sé biokarburanteve dhe/ose té Iéndéve té tjera té rinovueshme pér transport, duke
u pérgendruar né kérkesén pér licencim né aktivitetin e prodhimit té biokarburanteve dhe
pérzierjes se tyre. Lloji i té dhénave, forma dhe afatet e dérgimit té tyre nga impiantet pér
prodhimin e biokarburanteve dhe té Iéndéve té tjera djegése, té rinovueshme, pér transport
pércaktohen nga ministria pérgjegjése pér hidrokarburet.

Neni 7 pércakton ményrén e pérgatitjes pér tregtim té biokarburanteve dhe té léndéve té tjera
djegése té rinovueshme. Biokarburantet dhe 1&ndét e tjera djegése, té rinovueshme, mund té
ruhen, magazinohen, transportohen dhe té tregtohen vetém kur pérmbushin standardet
teknike né pérputhje me pikén 5, té nenit 6, dhe pércaktimet e shkronjés “a”, t€ pikés 1, t&
nenit 4, té ligjit, té cilat realizohen né depozita ose impiante magazinimi dhe transportimi té
pérshtatshme pér kéto lloj produktesh.

Neni 8 pércakton organizimin e tregut té biokarburanteve dhe Iéndéve té tjera djegése té
rinovueshme, e cila pércakton se veprimtarité e importimit, té eksportimit dhe té tregtimit té
biokarburanteve dhe té Iéndéve té tjera djegése, té rinovueshme, né formé té pastér ose né
formé pérzierje me nénprodukte té pérpunimit té naftés bruto, realizohen nga njésité e
prodhimit té biokarburanteve ose té léndéve té tjera djegése, té rinovueshme, pér transport
dhe nga rafinerité e naftés té pajisura me leje koncesioni. Shoggérité e pajisura me "Licence"
pér tregtimin me shumicé té nénprodukteve té naftés kané té drejté té tregtojné nénprodukte
té naftés me pérzierje biokarburantesh, si dhe té realizojné pérzierje, pasi té jené té pajisur
me “Leje pér pérzierje”. Shogérité e tregtimit me pakicé t€ nénprodukteve t€ naftés, té
pajisura me "licence te tregtimit me pakice", sipas dispozitave ligjore né fuqi, kané té drejté
té shesin me pakicé biokarburante né formé té pérzier me nénprodukte té pérpunimit té naftés
bruto, duke zbatuar standardet shtetérore dhe dispozitat e kétij ligji.

Neni 9 pércakton kriteret e géndrueshmérisé sé biokarburanteve né pérputhje me Direktivén
2018/2001KE.

Neni 10 pércakton ményrén e verifikimit té Kritereve té Qé&ndrueshmérisé sé
Biokarburanteve té detyrueshme pér operatorét ekonomiké

a) té lejojné gé sasi té léndéve té para ose biokarburante me karakteristika té ndryshme
géndrueshmérie té pérzihen;

b) té informojné mbi karakteristikat e géndrueshmérisé dhe mbi volumet e pérzierjeve té
pérmendura né€ piken a) dhe t’i mbajné ato té pandryshuara.

C) té sigurojné gé pérzierja té keté té njéjtat karakteristika té géndrueshmérisg, ne te njéjtat
sasi me shume e gjitha 1éndéve gé i jané shtuar pérzierjes.

Neni 11 pércakton se zbatimi i Kritereve t& Qéndrueshmérisé sé Biokarburanteve do té fillojé
nga data 1 Janar 2024 e né vazhdim.

Neni 12 pércakton ményrén e pérllogaritjes pér pércaktimin e sasisé vjetore minimale té
konsumit té biokarburanteve dhe té Iéndéve té tjera djegése, té rinovueshme.

Neni 13 pércakton procedurat bazé t€ 1éshimit t€ “Licences s€ Prodhimit” dhe “Licences sé
Pérzierjes”.

Neni 14 pércakton se Organi shtetéror i specializuar pér kontrollin e veprimtarisé té ushtruar
nga personat juridiké né pérputhje me dispozitat kétij ligji éshté Inspektorati Shtetéror
Pérgjegjés, gé funksionon dhe éshté né varési té ministrit pérgjegjés pér hidrokarburet.




Neni 15 pércakton se tregtimi i biokarburanteve pér njé periudhé prej 10 vjetésh nga data e
hyrjes né fuqi té kétij ligji té jeté i pérjashtuar nga regjimi fiskal né Republiken e Shqipérisé
vetém pér sasiné e biokarburanteve té pastra (100% bio dhe jo pér pjesén e nénproduktet
respektive té prodhuar nga pérpunimi i naftés bruto), té cilat kénagin kushtet e
géndrueshmérisé dhe njékohésisht pérfshihen né detyrimin e pércaktuar nga Urdhri i
Ministrit sipas nenit 12. Masat fiskale mbéshtetése apo stimuj té tjeré financiaré jané té
nevojshme pér arritjen e objektivave té pércaktuar né kété ligj.

Neni 16 pércakton rastet e kundérvajtjeve administrative dhe ményrat dhe masat e dénimit
té tyre.

Neni 17 ngarkon Késhillin e Ministrave, ministriné pérgjegjése pér hidrokarburet, si dhe
ministriné pérgjegjése pér mjedisin gé brenda afateve te caktuara nga hyrja né fuqi e kétij
ligji, té nxjerrin aktet pérkatése nénligjore né zbatim té kétij ligji.

Neni 18 pércakton njé dispozité kalimtare 12 mujore pér licencimin e impianteve ekzistuese
té prodhimit dhe/ose pérzierjes sé biokarburanteve dhe 1éndét e tjera djegése, té rinovueshme,
té cilat operojné aktualisht né treg.

Neni 19 shfugizon ligjin aktual nr. 9876, dat€ 14.02.2008 “Pér prodhimin, transportimin dhe
tregtimin e biokarburanteve dhe té 1€ndé€ve té tjera djegése, té rinovueshme, pér transport™.
Neni 20 thekson se ky ligj hyn né fugi 15 dité pas botimit né Fletoren Zyrtare.

Pyetjet

Céshtjet kryesore gqé mendojmé se duhet té diskutohen lidhur me kété nismé ligjore jané:

* A mendoni se ndryshimet e propozuara nw projektaktin “Pér prodhimin, transportimin
dhe tregtimin e biokarburanteve dhe té Iéndéve té tjera djegése, té rinovueshme, pér
transport”, lidhur me promovimin e prodhimit dhe té pérdorimit t¢ Burimeve té
Energjisé sé Rinovueshme pér sektorin e Transportit, népérmjet pérdorimit té
biokarburanteve pér zévendésimin e njé pjese té nénprodukteve té naftés me léndé
djegése jo fosile pér motorét me djegie té brendshme, adresohen né ményré té ploté dhe
té duhur né kété projektligj?

* A mendoni se ka elementé té tjeré gé duhet té pérfshihen né kété projektligj?




